
UVODNE NAPOMENE

Ovaj vodi¢ uraden je kako bi pomogao podnosiocima zahtjeva u ostvarivanju prava pristupa
informacijama shodno odredbama Zakona o slobodi pristupa informacijama na nivou institucija
Bosne i Hercegovine (,,Sluzbeni glasnik BiH®, broj 61/23) (u daljnjem tekstu: ZOSPI).

Vodi¢ pomaze da se sazna vise o tome kako mozete pristupiti informacijama koje su u posjedu
institucija Bosne i Hercegovine (u daljnjem tekstu: institucije BiH), s ciljem cjelovitog
informisanja zainteresiranih lica i nesmetanog pristupa informacijama pred institucijama BiH, ali
i uyjednacavanje pravne prakse, te moguénost svih zainteresiranih pravnih subjekata da pod istim
uslovima ostvare pravo na slobodan pristup informacijama.

Ovaj vodi¢ daje informacije o pravima shodno ZOSPI-ju, i tako da:
- daje odgovore kako doci do zeljene informacije;
- sadrZi jednostavne instrukcije za sacinjavanje i podnoSenje zahtjeva;

- obavjestava podnosioca zahtjeva o proceduri i rokovima kojih se institucije BiH moraju
pridrzavati tokom obrade zahtjeva za pristup informacijama;

- obavjestava podnosioca zahtjeva o okolnostima pod kojima pristup trazenoj informaciji moze
biti uskracen;

- sadrZi uputstva o podnosenju zalbi i rokovima za podnosenje Zalbi na odluke koje su donijete
shodno ZOSPI-ju;

- Upucuje na sluzbenika za informisanje u instituciji BiH, kojem se podnosilac zahtjeva moze
obratiti kako bi se olakSao pristup informacijama;

- sadrzi informacije o znacenju ponovne upotrebe dokumenata;

- sadrzi informacije o administrativnim taksama i naknadama te troskovima umnozavanja trazenih
informacija;

- sadrZi obrasce zahtjeva za pristup informacijama.



PRAVO NA PRISTUP INFORMACIJAMA

1. Sta je pravo na pristup informacijama i koja su prava podnosioca
zahtjeva?

Jedno od osnovnih ljudskih prava propisano Evropskom konvencijom o ljudskim pravima i
osnovnim slobodama jeste pravo na slobodu izrazavanja, a ovo pravo ukljuCuje slobodu
posjedovanja sopstvenog misljenja, primanja i saop¢avanja informacija i ideja bez mijeSanja javne
vlasti 1 bez obzira na granice. Posto koriStenje ovih sloboda povla¢i za sobom duznosti i
odgovornosti, ono se moze podvrgnuti formalnostima, uslovima, ograni¢enjima ili kaznama
propisanim zakonom i neophodnim u demokratskom druStvu u interesu nacionalne sigurnosti,
teritorijalnog integriteta ili javne sigurnosti, radi sprecavanja nereda ili kriminala, zastite zdravlja
ili, zaStite ugleda ili prava drugih, sprec¢avanja otkrivanja obavjestenja dobivenih u povjerenju, ili
radi oCuvanja autoriteta i nepristrasnosti sudstva.

ZOSPI propisuje pravo na pristup informacijama i ponovnu upotrebu dokumenata u vlasnistvu
institucija vlasti Bosne i Hercegovine, pravnih lica koja osnivaju institucije Bosne i Hercegovine
shodno odredbama Zakona o registraciji pravnih lica koja osnivaju institucije Bosne i Hercegovine
(,,Sluzbeni glasnik BiH*, br. 37/03 i 76/11) i nezavisnih organa Bosne i Hercegovine osnovanih
posebnim zakonom (u daljnjem tekstu: institucije BiH), a koje se ostvaruje na nacin i u postupku
propisanim ovim zakonom.

1.1. Ko ima pravo na pristup informacijama?

Svako ima pravo na pristup informacijama koje su javnog karaktera, a u posjedu su institucija
Bosne i Hercegovine.

To znaci da svaki gradanin (fizicko lice, u bilo kojem svojstvu), kao i svako pravno lice ima pravo
na informaciju koja je javnog karaktera.

1.2. Koje informacije se mogu dobiti?

Radi se o informacijama o radu institucija BiH, njihovom odlucivanju i odlukama, finansijskim
pitanjima, odnosno svemu §to je u svezi s njihovim radom ili organizacijom, osim u slu¢ajevima
kada su informacija ili njezini dijelovi zasticeni zakonom radi ocuvanja drugih vaznih interesa
(npr. privatnosti ili nacionalne sigurnosti). Informacija pri tome obuhvata sve ve¢ postojece
informacije u obliku dokumenata, zapisa ili u bilo kojem obliku zabiljezenih informacija (pisanih,
vizuelnih, slusnih). To je pravo nezavisno 0d drzavljanstva ili sjediSta pravnog lica — jednak je
tretman domacih i stranih fizickih i pravnih lica. Drugim rijecima, pravo mozete ostvariti bez
obzira da li ste drzavljanin ili stranac, odnosno da li imate kao pravno lice sjediste u Bosni i



Vlasnik informacije je institucija BiH u okviru ¢ijeg djelokruga je nastala informacija, odnosno
organ druge drzave ili medunarodne organizacije u okviru ¢ijeg djelokruga rada je nastala
medunarodna informacija.

Institucija BiH omogucit ¢e u postupku propisanim ZOSPI-jem pristup svim onim informacijama
koje posjeduje, koje su zabiljezene u bilo kojoj formi, a koju je institucija BiH sacinila, primijenila
ili dobila nezavisno od vremena nastanka ili kategorizacije.

ZOSPI u Bosni i Hercegovini garantira svakom fizickom i pravnom licu pristup informacijama
koje su pod kontrolom institucija BiH.

U slucaju dileme o tome da li institucija BiH posjeduje trazenu informaciju, a koja je u svezi s
nadlezno$¢u institucije BiH, moze se kontaktirati sluzbenik za informisanje koji je duzan da, da
instrukcije.

1.3. Od koga se informacije mogu trazZiti?
Zakon provode, odnosno postupaju po zahtjevima za pristup informacijama, institucije BiH.
Institucije BiH od kojih mozete traziti informacije su:

- organ zakonodavne, sudske ili izvr$ne vlasti koji je zasnovan zakonom, kojemu je zakonom
povjereno vrSenje javnih ovlastenja, koji se finansira iz javnih prihoda;

- organ kojemu je posebnim zakonom povjereno vrSenje poslova uprave na nivou Bosne i
Hercegovine;

- pravno lice koje osnivaju institucije Bosne i Hercegovine shodno odredbama Zakona o
registraciji pravnih lica koja osnivaju institucije Bosne i Hercegovine i

- drugi subjekti Bosne i Hercegovine osnovani posebnim zakonom.



1.4. Kako se ostvaruje pravo na pristup informacijama?
Pravo na pristup informacijama moze se ostvariti na dva osnovna nacina:

prvi se odnosi na jednostavan, lak i brz pristup informacijama objavljenim na internet stranici
institucija BiH, koje su one duzne proaktivno objavljivati, bez posebnog poticaja korisnika;

drugi nacin je pristup informacijama na osnovu zahtjeva za pristup informacijama koji se podnosi
instituciji BiH i koje je ono duzno razmotriti, te podnosiocu zahtjeva, ako ne postoje zakonska
ogranicenja koja je potrebno uvaziti, omoguciti pristup traZzenim informacijama.

U Sirem smislu, pristup informacijama uklju¢uje i mogucnost ucestvovanja U javnim
savjetovanjima, te javnost rada sjednica organa javne vlasti.

1.5. Koji su osnovni principi ostvarivanja prava na pristup informacijama?

Ostvarivanje prava na pristup informacijama osigurava nekoliko klju¢nih principa na kojima se
zasnivaju odredbe ZOSPI-ja. Osim ve¢ spomenutog principa javnosti i slobodnog pristupa prema
kojem su informacije dostupne nezavisno od drzavljanstva, sjedista ili drugog oblika pripadnosti,
osnovni principi su:

— informacije koje institucije BiH objavljuju ili pruzaju na zahtjev korisnika, moraju biti
pravovremene, potpune i tacne;

— svi korisnici su jednaki i ravnopravni u ostvarivanju prava na pristup informacijama;

— institucije BiH ne smiju stavljati korisnika u nepovoljan polozaj, a posebno pogodovati
pojedinim korisnicima odnosno pruZiti im informaciju prije nego ostalima,

— korisnik nije duZan navesti svrhu zbog koje trazi pristup informaciji;

— korisnik moze informacijom slobodno raspolagati, odnosno informaciju moze javno iznositi i
ujedno, odnosi izmedu institucija BiH i korisnika prava trebaju se zasnivati na saradnji i pruzanju
pomoci, te medusobnom uvazavanju i postivanju dostojanstva ¢ovjeka.



KAKO DOCI DO ZELJENE INFORMACIJE

2. Proaktivna objava informacija: Sta mogu pronaci na internetu?

2.1. Koje informacije se mogu pronaci na internet stranici institucija BiH?

Institucije BiH duzne su na svojim internet Stranicama objaviti djelokrug rada, iz kojeg ce
podnosiocu zahtjeva biti jasno koje vrste informacija moze dobiti od institucije BiH kojoj planira
podnijeti zahtjev 1 zatraziti informaciju.

Institucije BiH duzne su na svojim internet Stranicama objaviti kontakt podatke sluzbenika za
informisanje i kontakt podatke institucije BiH za podnoSenje zahtjeva za pristup informacijama.

Sluzbenik za informisanje je lice zaduzeno ispred institucije BiH za davanje informacija o
postupku 1 nacinu ostvarivanja prava na pristup informacijama, zahtjevima, vrstama informacija
koje se mogu traziti od institucije BiH.

Sluzbenik za informisanje vrsi poslove redovnog objavljivanja informacija shodno unutrasnjoj
organizaciji institucije BiH.

Medutim, prije nego Sto se podnese zahtjev za pristup informacijama treba pokusSati traZzene
informacije dobiti na neformalan nacin.

2.2. Mogu li se na internetu pronaci ranije odluke i informacije institucija Bosne i Hercegovine?

Institucije BiH duZne su informacije koje posjeduju objavljivati i azurirati na svojim internet
stranicama.

Institucije BiH su duZne na svojim internet stranicama objaviti sve informacije koje imaju u svom
posjedu shodno ZOSPI-ju.

Institucija BiH duzna je, na svojoj internet stranici ili na drugi pogodan nacin, redovno objavljivati
1 azurirati informacije iz svog djelokruga rada na lako dostupan nacin, kada je god to moguce i
odgovarajuce, u masinski ¢itljivom obliku.

Koristenje dostupnih sluzbenih podataka na Centralnom portalu javnih informacija, omogucava
korisnicima trajni pristup informacijama pohranjenim u bazi elektronskih dokumenata i/ili
fizickim zbirkama dokumenata.

U slucaju kada postoji visok nivo pouzdanosti da institucija BiH raspolaze trazenom informacijom,
a prije podnoSenja formalnog zahtjeva za pristup informacijama, potrebno je kontaktirati



sluzbenika za informisanje ili ostvariti uvid na Centralnom portalu javnih informacija, kako bi se,
na neformalan nacin, pokusSalo do¢i do potrebne informacije.

2.3. Dostavljanje dokumenata u Centralni portal javnih informacija

Institucije BiH duzne su sve informacije iz svog djelokruga rada u roku od 15 dana od nastanka
informacije objavljivati i azurirati na svojoj internet stranici i objavljivati i azurirati na Centralnom
portalu javnih informacija, radi njihove trajne dostupnosti (vise info o Centralnom portalu javnih
informacija vidjeti na str.16 ovog vodica).

3. Kako ostvariti pravo na pristup informacijama putem zahtjeva?

Ako se do potrebne informacije ne dode na jednostavniji, neformalni nacin, u tom slu¢aju moze se
podnijeti formalan zahtjev instituciji BiH.

Prije podnosSenja formalnog zahtjeva za pristup informacijama, neophodno je da se pazljivo
isplaniraju i utvrde informacije ili dosjei koji se zele dobiti i da se predvidi iznos eventualno
potrebnih finansijskih sredstava neophodnih za umnozavanje trazenih dokumenata. Pozeljno je da
se prethodno utvrdi da se radi o informacijama kojima pristup nije ogranicen ili zabranjen.

Zahtjev za pristup informacijama podnosi se na Obrascu 1, koji se nalazi u prilogu ovog vodica.

Ovim se omogucava svim zainteresiranim licima da na $to laksi, brzi i jednostavniji na¢in podnose
zahtjeve za slobodan pristup informacijama, a ujedno promovira i transparentnost u radu institucija
BiH.

Institucije BiH duzne su na svojim internet stranicama objaviti i uéiniti dostupnim zahtjeve za
slobodan pristup informacijama, $to je uslov za brzi i laksi nacin ostvarivanja prava na pristup
informacijama, ali 1 ujednacavanje pravne prakse, te mogucénost svih zainteresiranih fizickih 1
pravnih subjekata, odnosno podnosioca zahtjeva, da pod istim uslovima ostvare pravo na slobodan
pristup informacijama.

3.1. Ko mozZe podnijeti zahtjev za pristup informacijama?

Pristup informaciji podnosenjem zahtjeva za pristup informaciji moze zatraziti svako fizicko lice
nezavisno od drzavljanstva ili pravno lice sa sjedistem u Bosni i Hercegovini ili inostranstvu,
odnosno korisnik prava na pristup informacijama i ponovnu upotrebu dokumenata, shodno ZOSPI-
ju.

3.2. Koje informacije se mogu dobiti?

Informacija je svaki dokument, zapis, dosje, registar i drugo, a moze biti napisana, nacrtana,
Stampana, snimljena kao magnetni, opticki, elektronski ili neki drugi zapis. Informacija mora
postojati u materijaliziranom obliku, u masinski ¢itljivom obliku (npr. zapisana, snimljena).

Karakteristi¢cno za informaciju jest da je nastala u okviru djelokruga institucije BiH ili u svezi s
organizacijom i radom institucije BiH.

Drugim rije¢ima, informacija se odnosi na ono $to institucija BiH radi i na nacin na koji to radi.

3.3. Postoje li informacije na koje se Zakon ne primjenjuje?

Zakon se ne primjenjuje nainformacije za koje postoji obaveza cuvanja tajnosti uredena propisima
kojima se ureduje oblast tajnih podataka, na stranke u sudskom, upravnom i na zakonu zasnovanim
postupcima kojima je dostupnost informacijama iz tih postupaka utvrdena posebnim propisom.

3.4. Kako postupiti u situaciji kada institucija BiH ne posjeduje informaciju?

U slucaju da institucija BiH nema informaciju traZenu zahtjevom, kao 1 u slucaju da nema pristup
trazenoj informaciji, obavezno je da najkasnije osam dana po prijemu, zahtjev proslijedi onoj
instituciji ili pravnom licu koje moze po tom zahtjevu postupiti. O tome institucija BiH pismeno,
zaklju¢kom, obavjestava podnosioca zahtjeva.

Ako institucija BiH ne posjeduje informaciju i ne moze uz razumno ulozen trud, utvrditi koja
institucija BiH je vlasnik informacije, o zahtjevu ¢e u roku od osam dana donijeti zakljucak kojim
ée odbaciti zahtjev zbog nenadleZnosti, s uputstvom o pravu na zalbu Zalbenom vijeéu pri Vijecu
ministara Bosne i Hercegovine.

Ako je zahtjevom zatrazena informacija koja je klasifikovana stepenom tajnosti, shodno zakonu
kojim se ureduje tajnost podataka, institucija BiH je duzna ustupiti zahtjev instituciji BiH koja je
vlasnik te informacije.

3.5. Sta se ne smatra zahtjevom za pristup informacijama?

Ne smatra se zahtjevom za pristup informacijama trazenje uvida u cjelokupni spis predmeta,
objasnjenja ili uputa vezanih uz ostvarivanje nekog prava ili izvrSavanje obaveze, izrade analize
ili tumacenja nekog propisa, kao ni stvaranje nove informacije.

Drugim rije¢ima, ako od institucije BiH Zelite informaciju kako ostvariti svoje pravo npr. na
poresku olaksicu, ili Zelite tumacenje neke odredbe, nece se raditi o pristupu informacijama.
Institucija BiH je duzna u tom sluc¢aju obavijestiti da se ne radi o zahtjevu za pristup informacijama
i uputiti podnosioca zahtjeva kako dobiti odgovor.

3.6. Pristup li¢cnim informacijama

ZOSPI predvida posebnu proceduru za pristup li¢nim informacijama, odnosno informacijama koje
se ti¢u privatnog zivota. Kao dodatak opcim zahtjevima vezanim za zahtjeve za pristup
informacijama, vazno je ista¢i da pristup li¢nim informacijama moze traziti licno samo lice na koje
se odnose, tako §to ¢e svojerucno potpisati zahtjev i predociti vazeci identifikacijski dokument s
fotografijom. Zahtjev moze podnijeti i zakonski zastupnik, odnosno punomo¢nik lica na koje se
licne informacije odnose. Zakonski zastupnik i punomo¢nik duzni su da predoce validne dokaze o
statusu zakonskog zastupnika ili punomocnika, kao i kopiju vazeéeg identifikacijskog dokumenta
s fotografijom lica koje zastupa, te da predoCe svoje vazeée identifikacijske dokumente s
fotografijom. ZOSPI daje pravo kojim se osigurava da li¢cne informacije, koje su pod kontrolom
institucija BiH, budu ta¢ne, aktuelne, kompletne, relevantne za zakonito koristenje zbog kojeg su
pohranjene, te da na bilo koji drugi nacin ne budu pogresne. Nakon pristupanja li¢noj informaciji,
moze se zahtijevati izmjena, dopuna ili davanje komentara, koji se dodaje na licne informacije.
Zahtjevi za izmjene ili dopune li¢nih podataka nisu vremenski ograni¢eni. Ukoliko utvrdi da nisu
ispunjeni zakonski uslovi u pogledu ta¢nosti, aktuelnosti, relevantnosti za zakonito koristenje zbog
kojeg su pohranjeni, ili utvrdi da su na bilo koji drugi nacin pogresni, institucija BiH moze
rjeSenjem odbiti trazenu izmjenu ili dopunu li¢nih podataka. Takvo rjeSenje sadrZi i pouku o
pravnom lijeku.

3.7. Kako se podnosi zahtjev i §ta treba da sadrzi?

Nakon §to je paZzljivo isplaniran, formalni zahtjev za pristup informacijama u formi obrazaca,
podnosi se instituciji BiH, a koji se nalaze u prilogu ovog vodica.

Zahtjev za pristup informacijama naslovljava se na sluZzbenika za informisanje, a moZe se dostaviti
licno uz potpis, putem pisarne institucije BiH uz prijamni Stambilj, poStom preporuceno,
telefaksom ili elektronskom poStom.

Dostavljanje zahtjeva treba izvrSiti tako da se na odgovarajuc¢i nacin osigura dokaz o podnosenju
potvrda s oznakom datuma podnosenja zahtjeva.

Zahtjev se podnosi na jednom od jezika koji su u sluzbenoj upotrebi u Bosni i Hercegovini. U
zahtjevu treba jasno definisati ono $to se Zeli saznati. Potrebno je navesti naziv trazenog
dokumenta, datum njegovog nastanka, autora, adresanta, ili dati bilo kakve druge podatke koji bi
omogucili instituciji BiH da $to lak$e pronade dokumente koji sadrze traZzene informacije. Ako
zahtjev nije podnijet u propisanoj formi i ne sadrzi podatke koji mogu identificirati trazenu
informaciju, institucija BiH ¢e obavijestiti podnosioca zahtjeva da njegov zahtjev ne moze biti
obraden iz navedenih razloga i pozvati ga da u roku pet dana od dana zaprimanja obavijesti, ispravi
zahtjev.

3.8. Koji su troskovi za podnosenje zahtjeva?

Shodno ZOSPI-ju, ne napla¢uje se naknada za podnoSenje ZOSPI zahtjeva ili za pisana
obavjestenja u smislu ZOSPI-ja, dok se naknada za izvrSene usluge umnozavanja naplacuje
shodno Odluci Vije¢a ministara Bosne i Hercegovine o troSkovima umnoZavanja traZzenih
informacija shodno ZOSPI-ju.

| kod ostvarivanja prava na ponovnu upotrebu dokumenata institucija BiH ne naplacuje
administrativnu taksu i naknadu za ponovnu upotrebu dokumenata kad dokumente objavljuje na

sluzbenoj internet stranici ili se radi o pregledanju sluzbenih dokumenata u prostorijama institucije
BiH.

Institucija BiH moze podnosiocu zahtjeva naplatiti stvarne materijalne troSkove ponovne upotrebe
dokumenata nastale zbog reprodukcije, davanja na upotrebu i dostavu dokumenata.

Iznimno, institucija BiH mozZe korisniku naplatiti troSkove ako je ispunjen jedan od sljede¢ih
uslova: ako se institucija BiH pretezno finansira iz vlastitih prihoda ili ako korisnik zahtjeva,
informacije kojima institucija BiH osigurava odgovaraju¢e prihode kojim pokriva troSkove
njihova prikupljanja, izrade, reprodukcije i objave.

Institucija BiH duzna je na svojoj internet stranici informisati korisnike o kriterijima za naplatu
troSkova, kriterijima 1 na¢inu obracuna troSkova, te o stvarno napla¢enom iznosu troskova ponovne
upotrebe dokumenata na godi§njem nivou.

4. Odludivanje institucija Bosne i Hercegovine 0 zahtjevu za pristup
informacijama

4.1. Rok za odlucivanje o zahtjevu za pristup informacijama

U roku od 15 dana po prijemu zahtjeva institucija BiH je duzna da obavijesti podnosioca zahtjeva
o tome da li mu je pristup informacijama odobren ili odbijen. U slu¢aju izuzetaka i potrebe
ispitivanja povjerljivih komercijalnih informacija i ispitivanja javnog interesa, rok se moze, u
skladu sa ZOSPI-jem, produziti. Podnosilac zahtjeva se mora obavjestavati o svim radnjama i
razlozima produzenja roka.

U slucaju nepotpunog ili nerazumljivog zahtjeva, institucija BiH ¢e pozvati podnosioca zahtjeva
da isti ispravi u roku od pet dana od dana zaprimanja poziva za ispravku. Ako podnosilac zahtjeva
ne ispravi zahtjev na odgovarajuéi na¢in, a na osnovu dostavljenog se ne moze sa sigurnoscu
utvrditi o kojoj se trazenoj informaciji radi, institucija BiH ¢e zaklju¢kom odbaciti zahtjev kao
neuredan.

Rok se moze produziti za jo§ pet radnih dana, racunaju¢i od dana kada je institucija BiH trebala
odluciti o zahtjevu za pristup informaciji u sluc¢aju ako se jednim zahtjevom trazi veci broj
razli¢itih informacija, o ¢emu je institucija BiH duzna bez odgadanja obavijestiti podnosioca
zahtjeva i navesti razloge zbog kojih je taj rok produzen. Ako institucija BiH ne odluci o zahtjevu
za pristup informacijama u rokovima propisanim Zakonom, podnosilac zahtjeva ima pravo
podnijeti zalbu zbog Sutnje administracije.

4.2. Pristup informacijama kada institucija BiH odobri pristup trazenim informacijama

Ako institucija BiH odobri pristup trazenim informacijama u cijelosti ili djelimi¢no, o tome
rjeSenjem obavjestava podnosioca zahtjeva. RjeSenjem se utvrduje moguénost licnog pristupa i
uvida u informacije u prostorijama institucije BiH u vrijeme koje odgovara i podnosiocu zahtjeva
i zaposlenom osoblju, ili ¢e, pod uslovom da je informacija kra¢a od deset strana, dostaviti
informaciju u pisanoj formi podnosiocu zahtjeva. U skladu s odobrenim zahtjevom, institucija BiH
obavjesStava podnosioca zahtjeva o mogucnosti da dobije kopiju traZzene informacije, ako je
informacija duZa od deset strana, nakon izvrSene uplate naknade troSkova umnoZavanja.

4.3. Sta kada institucija BiH odbije pristup traZenoj informaciji?

Ako institucija BiH, djelimi¢no ili u cijelosti, odbije pristup trazenoj informaciji, o tome ¢e
podnosioca zahtjeva obavijestiti rjeSenjem u roku od 15 dana po prijemu zahtjeva.

U rjeSenju ¢e se navesti razlozi odbijanja pristupa informaciji, zakonski 0Snov za status izuzeca
informacija, sva materijalna pitanja koja su vazna za odluku, te uputiti podnosioca zahtjeva o pravu
na ulaganje Zalbe.

U navedenom slu¢aju podnosilac zahtjeva moze:
- da ulozi upravnu zalbu na takvu odluku;

- u slu¢aju da je podnosilac zahtjeva nezadovoljan u pogledu odluke po zalbi, moze da pokrene
upravni spor pred Sudom BiH i/ili

- da se obrati Ombudsmenu Bosne i Hercegovine u bilo kojoj fazi postupka.

4.4. Postoji li moguénost odustajanja od podnijetog zahtjeva?

Ako je u meduvremenu podnosilac zahtjeva dosao do trazene informacije drugim putem ili Vas
jednostavno vise ne zanima, uvijek se moze odustati od zahtjeva. Obavijestite o tome instituciju
BiH pisanim putem, elektronskom postom ili usmeno na zapisnik.

4.5. Moze i se viSe puta traZziti ista informacija?
U principu, svako i uvijek moze zahtijevati pristup informacijama.

Medutim, iz razloga ekonomicnosti i efikasnosti, Zakon onemogucava opetovano trazenje istih
informacija u kratkom roku. Ako se novim zahtjevom trazi ista informacija u roku od 90 dana od
dana kada je podnijet prethodni zahtjev, institucija BiH ¢e obavijestiti podnosioca zahtjeva da je
istu informaciju ve¢ dobio.

4.6. Pravo na dopunu ili ispravku informacije

Zahtjev za dopunu ili ispravku informacije podnosi se sluzbeniku za informisanje, na Obrascu 3,
koji je sastavni dio ovog vodica.

Institucija BiH je obavezna odluciti o zahtjevu za dopunu, odnosno ispravku informacije bez
odgadanja, a najkasnije u roku od 15 dana od dana zaprimanja zahtjeva.

PONOVNA UPOTREBA DOKUMENATA | OTVORENI PODACI

5.1. Sta je to ponovna upotreba podataka?

Pravo na ponovnu upotrebu dokumenata u komercijalne ili nekomercijalne svrhe, shodno
odredbama ZOSPI-ja, ima svaki korisnik prava na slobodan pristup informacijama.

U svrhu ponovne upotrebe, institucija BiH nema obavezu dokument izraditi, prilagodavati ili
izdvajati dijelove dokumenta, ako to zahtijeva nesrazmjeran utroSak vremena ili sredstava niti se
od institucije BiH moze zahtijevati da nastavi azurirati, nadogradivati i pohranjivati dokumente u
svrhu ponovne upotrebe.

Institucija BiH duZna je na lako pretraziv na¢in objaviti dokumente dostupne za ponovnu upotrebu,
zajedno s metapodacima, u strojno ¢itljivom i otvorenom obliku u skladu s otvorenim standardima
na svojim internet stanicama i Centralnom portalu javnih informacija, a u svrhu poticanja i
olaksavanja ponovne upotrebe dokumenata, Centralni portal javnih informacija, koji vodi i
odrzava nadleZzna sluzba Generalnog sekretarijata Vije¢a ministara Bosne i Hercegovine,
osigurava popis dokumenata dostupnih za ponovnu upotrebu, zajedno s metapodacima.

5.2. Sta su otvoreni podaci?

Otvoreni podaci su skupovi podataka pogodni za ponovnu upotrebu u komercijalne i
nekomercijalne svrhe koji su javno objavljeni te slobodno i besplatno dostupni svima za koristenje
i ponovnu upotrebu. Otvoreni podaci objavljuju se na internet stranicama institucija BiH i na
Centralnom portalu javnih informacija. Ukoliko su podaci zasticeni Zakonom o zastiti li¢nih
podataka, iste se ne smatra otvorenim podacima jer njihova objava nije dozvoljena.

5.3. Sta je to Centralni portal javnih informacija?

To je portal koji na jednom mjestu sadrzi otvorene podatke institucija BiH. To je podatkovni ¢vor
koji sluzi za prikupljanje, kategorizaciju i distribuciju otvorenih podataka javnog sektora. Portal
predstavlja svojevrsni katalog metapodataka koji omogucava lakse pretrazivanje otvorenih
podataka, jer su metapodaci prilikom pretrazivanja od velike pomo¢i, buduc¢i da nam govore o
vrsti 1 sadrzaju podataka koji se nalaze na nekom izvoru. Cilj je poboljsanje Sirenja javnih i
otvorenih podataka putem jedinstvenog i centralnog mjesta, te omogucavanje izrade inovativnih
nekomercijalnih i komercijalnih aplikacija koje bi te podatke koristile.

5.4. Kako ostvariti pravo na ponovnu upotrebu dokumenata?

Pravo na ponovnu upotrebu dokumenata se ostvaruje podnosenjem zahtjeva, u pisanoj ili
elektronskoj formi, na Obrascu 2, koji je sastavni dio ovog vodica.

U zahtjevu za ponovnu upotrebu dokumenata, podnosilac zahtjeva mora navesti: naziv i sjediSte
institucije BiH, podatke koji su vazni za prepoznavanje traZzene informacije, ime, prezime i adresu
fizickog lica koje je korisnik informacije, odnosno naziv i sjediste pravnog lica.

Pored gore navedenih obaveznih elemenata u zahtjevu se moraju navesti dokumenti koje zeli
ponovno upotrijebiti, oblik i nacin na koji zeli primiti sadrzaj trazenih dokumenata, kao i svrhu
koriStenja dokumenata (komercijalna ili nekomercijalna svrha).

Institucija BiH postupat ¢e po zahtjevu za ponovnu upotrebu dokumenata putem sredstava
elektronske komunikacije kad god je to moguce i prikladno.

Institucija BiH podnosiocu zahtjeva daje podatke za ponovnu upotrebu bez ograni¢enja, za
slobodnu upotrebu i u otvorenom formatu.

U opravdanim slucajevima, institucija BiH moze odrediti uslove za ponovnu upotrebu, u kom
slu¢aju njihov sadrzaj i primjena ne smiju neopravdano ogranicavati moguénost ponovne upotrebe,
niti se uslovi smiju koristiti kako bi se ogranicilo trzisno takmicenje.

Uslovi za ponovnu upotrebu dokumenata ne smiju biti diskriminirajuci za iste ili sli¢ne vrste
dokumenata, odnosno za komercijalnu ili nekomercijalnu upotrebu.

Na instituciju BiH koja ponovno koristi svoje dokumente, kao osnov za komercijalne aktivnosti,
koje ne spadaju u djelokrug javnih poslova institucije BiH, primjenjuju se isti uslovi kao za druge
korisnike.

5.5. Kako institucija Bosne i Hercegovine odlucuje o zahtjevu za ponovnu upotrebu dokumenata?

Institucija BiH obraduje zahtjev za ponovnu upotrebu dokumenata koji je zaprimila elektronski i
elektronski dostavlja odgovor na zahtjev, a ako podnosilac zahtjeva trazi i dostavu dokumenata,

institucija BiH ¢e podnosioca zahtjeva uputiti na podnoSenje pismenog zahtjeva shodno ¢lanu 23.
ZOSPI-ja.

Institucija BiH postupat ¢e po zahtjevu za ponovnu upotrebu dokumenata putem sredstava
elektronske komunikacije kad god je to moguce i prikladno.

5.6. Rok za odluéivanje po zahtjevu za ponovnu upotrebu dokumenata?

Institucija BiH ¢e odluciti 0 zahtjevu za ponovnu upotrebu dokumenata rjeSenjem, u roku od 15
dana od dana podnoSenja urednog zahtjeva, kojim rjeSenjem se obavezno utvrduju uslovi ponovne
upotrebe dokumenata, kao i visina i na¢in obracuna naknada.

Ovaj rok moZe se produZiti za jo§ 20 dana, racunajuci od dana kada je institucija BiH trebala
odluciti o zahtjevu za pristup informaciji, u slu¢aju da se radi 0 zahtjevu za ponovnu upotrebu
dokumenata, ¢iji sadrzaj zahtijeva duzi rok za prikupljanje informacija i donoSenje rjesenja, o
C¢emu je institucija BiH duzna pismeno obavijestiti podnosioca zahtjeva i navesti razlog za
produZenje roka.

Institucija BiH rjeSenjem ¢e odbiti zahtjev, ako se zahtjev odnosi na:

- informaciju koja je obuhvacena ograni¢enjima iz ¢lana 19. ZOSPI-ja;

- povijerljive statisticke informacije shodno zakonu;

- informacije za koje korisnik treba dokazati postojanje pravnog interesa;

- dijelove informacije koji sadrze samo logotipe, grbove ili oznake;

- informacije koje su u vlasni$tvu organa koji pruzaju javne usluge radija, televizije i
elektronskih medija; informacije koje su u vlasniStvu organa koji imaju specifi¢ne
nadleZnosti i informacije koje se ne prikupljaju u svrhu vr$enja javnog posla.

Ako institucija BiH odbije zahtjev za ponovnu upotrebu dokumenata, zbog zastite prava
intelektualnog vlasnistva, duzna je obavijestiti podnosioca zahtjeva o nosiocu prava intelektualnog
vlasni$tva, ako je poznat, odnosno o nosiocu licence od kojeg je institucija BiH dobila dokument.

Arhiv Bosne i Hercegovine nije duzan obavijestiti podnosioca zahtjeva o nosiocu prava
intelektualnog vlasnistva, odnosno o nosiocu licence.

5.7. Postoje li informacije koje su izuzete od mogucénosti ponovne upotrebe?

Institucija BiH odbit ¢e zahtjev za ponovnu upotrebu ako se njime zatraze informacije kojima se
moze ograniCiti i pristup informacijama shodno ZOSPI-ju.

Dodatno, za ponovnu upotrebu nece se pruziti i povjerljive statisticke informacije, informacije za
koje podnosilac zahtjeva treba dokazivati postojanje pravnog interesa, dijelovi informacije koji
sadrze logotipe, grbove ili oznake, informacije institucije BiH koje pruzaju javne usluge radija,
televizije ili elektronskih medija. U ovim slu¢ajevima institucija BiH ne provodi test razmjernosti
i javnog interesa ve¢ sama cinjenica da informacija potpada pod neki od razlog za ograni¢enje
nalaze organu da donese rjeSenje kojim odbija zahtjev za ponovnu upotrebu informacija. Naravno,
na to rjeSenje moze se podnijeti zalba Zalbenom vijeéu pri Vijeéu ministara Bosne i Hercegovine.

ZASTITA PRAVA NA PRISTUP INFORMACIJAMA

6.1. Pravo na zalbu

Protiv svih rjeSenja donesenih u prvostepenom postupku po zahtjevu za pristup informacijama,
moze se izjaviti zalba nadleznom drugostepenom organu, odnosno Zalbenom vijeéu pri Vijeéu
ministara BiH.

Zalba se moze izjaviti u roku od 15 dana od dana prijema rjesenja.

Zalba se, takoder, mozZe izjaviti i na zakljudak kojim se odbacuje zahtjev ukoliko institucija ne
posjeduje informaciju i ne moze uz razumno uloZeni trud utvrditi koja institucija BiH posjeduje
informaciju, odnosno nema saznanja gdje se informacija nalazi.

Zalba se moZe izjaviti i kada institucija ne donosi rjesenje, ve¢ obavjestava podnosioca zahtjeva
da obavjestava korisnika da je informacija javno objavljena, da mu je kao stranci u postupku,
dostupnost informacija iz sudskih, upravnih i drugih na zakonu zasnovanih postupaka utvrdena
posebnim propisom, da za informaciju postoji obaveza zastite, odnosno ¢uvanja tajnosti i da se
podnesak ne smatra zahtjevom, pri ¢emu je institucija BiH duzna uputiti podnosioca zahtjeva na
nacin ostvarivanja njegovog zahtjeva.

Takoder, zalba se moze izjaviti i zbog Sutnje administracije, odnosno ukoliko institucija u zakonom
propisanim rokovima ne postupi po zahtjevu podnosioca.

Zalba ne odgada izvr$enje rjesenja.

6.2. Rokovi za ulaganje Zalbi

Rokovi za ulaganje zalbi precizno su definisani i strogo formalni, te se njihovim propustanjem
rizikuje gubitak prava na podnosSenje zalbe.

6.3. Sudska zastita

Protiv rjeSenja drugostepenog organa moze se pokrenuti upravni spor, podnoSenjem tuzbe Sudu
Bosne i Hercegovine.

USKRACIVANJE PRISTUPA INFORMACIJAMA 1 UTVRDPIVANJE
KATEGORIJA IZUZETAKA

ZOSPI daje pravo da se zatrazi pristup bilo kojoj informaciji koja je pod kontrolom institucije BiH.
Samo u izuzetnim okolnostima, iznimno predvidenim ZOSPI-jem, institucija BiH nece odobriti
pristup trazenim informacijama.

Institucija BiH moze ograniciti pristup informaciji:
- ako je informacija poreska tajna, shodno zakonu;

- u slucaju ponovne upotrebe informacije od strane podnosioca zahtjeva, ako je informacija
zaSti¢ena propisima kojima se ureduje pravo intelektualnog vlasniStva ili ako se moze razumno
ocekivati da bi omogucavanjem pristupa informaciji nastala ozbiljna Steta u pogledu sljedecih
interesa:

a) nacionalne sigurnosti i medunarodnih odnosa, ako informacija nosi oznaku tajnosti, u skladu sa
zakonom ili opéim aktom donesenim na osnovu zakona kojim se propisuje tajnost podataka;

b) javnog reda, ako informacija nosi oznaku tajnosti, u skladu sa zakonom ili op¢im aktom
donesenim na osnovu zakona kojim se propisuje tajnost podataka;

c) tokom inspekcije, kontrole i nadzora kojeg provodi institucija BiH ako bi se njenim
objavljivanjem onemogucio rad organa koji vr$i upravni nadzor, inspekcijski nadzor, odnosno
nadzor zakonitosti rada i akata;

d) komercijalnih i drugih ekonomskih interesa, te ekonomske, monetarne i te¢ajne politike i
e) okolisa.

Kada institucija BiH utvrdi informaciju kao izuzetak u javnom interesu, rjeSenjem obavjeStava
podnosioca zahtjeva.

Institucija BiH moZe objaviti trazenu informaciju, bez obzira na utvrdeni izuzetak propisan
ZOSPI-jem, ako je to opravdano javnim interesom i uzeti u obzir svaku korist i svaku $tetu koja
moze proizici iz toga.

Prilikom odluc¢ivanja da li je objavljivanje informacije opravdano javnim interesom, institucija
BiH razmatra okolnosti kao §to su, ali nisu ograni¢ene na, svako nepostivanje zakonske obaveze,
postojanje bilo kakvog prestupa, sudske pogreske, zloupotrebu vlasti ili nemar u vr$enju sluzbene
duznosti, neovlasteno koristenje javnih fondova ili opasnost po zdravlje ili sigurnost pojedinca,
javnosti ili okoline.

Kada institucija BiH utvrdi informaciju kao izuzetak u javnhom interesu, rjesenjem obavjestava
podnosioca zahtjeva.

Ako se utvrdi da je dio trazene informacije izuzet, nadlezna institucija BiH ¢e razdvojiti taj dio i
podijeliti ostatak informacije, uz precizno navodenje koji izuzetak ili izuzeci su primijenjeni i na
koje dijelove dokumenta ili dokumenata.

OBJAVLJIVANJE VODICA

Sve institucije BiH obavezne su na svojim internet stranicama objaviti Vodi¢ za pristup
informacijama, s prilozima: Obrazac 1 - Zahtjev za pristup informacijama, Obrazac 2 - Zahtjev za
ponovnu upotrebu dokumenata i Obrazac 3 - Zahtjev za dopunu ili ispravku informacije, a koji su
sastavni dio ovog vodica.

Obrazac 1

Ime i prezime, odnosno naziv podnosioca zahtjeva

Adresa, odnosno sjediSte podnosioca zahtjeva

Kontakt telefon i/ili e-mail adresa podnosioca zahtjeva

Mijesto i datum

Naziv institucije Bosne i Hercegovine kojoj se zahtjev podnosi

Sjediste institucije Bosne i Hercegovine

Predmet: Zahtjev za pristup informacijama

Na osnovu ¢lana 23. Zakona o slobodi pristupa informacijama na nivou institucija Bosne i Hercegovine trazim da mi
se omoguci pristup informaciji:

(Navesti §to preciznije koja se informacija trazi.)
Nacin dostavljanja informacije:

1) neposrednim davanjem informacije;

2) davanjem informacije pisanim putem;

3) omogucavanjem uvida u dokumente i izradu kopije dokumenta koji sadrZi trazenu informaciju;

4) dostavljanjem kopija dokumenata koji sadrze trazenu informaciju;

5) na drugi naéin koji je prikladan za ostvarivanje prava na pristup informaciji (elektronskim putem ili na
drugi pogodan nacin).

(Zaokruziti broj ispred nacina dostavljanja informacije.)

Prilog: Podnosilac zahtjeva

(ukoliko se dostavlja) (potpis fizickog lica/potpis i peCat pravnog lica)

Obrazac 2

Ime i prezime, odnosno naziv podnosioca zahtjeva

Adresa, odnosno sjediste podnosioca zahtjeva

Kontakt telefon i/ili e-mail adresa podnosioca zahtjeva

Mijesto i datum

Naziv institucije Bosne i Hercegovine kojoj se zahtjev podnosi

Sjediste institucije Bosne i Hercegovine

Predmet: Zahtjev za ponovnu upotrebu dokumenata

Na osnovu ¢lana 32. Zakona o slobodi pristupa informacijama na nivou institucija Bosne i Hercegovine trazim da mi
se omoguci ponovna upotreba dokumenata:

(tacno navesti
dokumente koji se Zele ponovno upotrijebiti, oblik i na¢in na koji se zeli primiti sadrzaj dokumenta, te navesti svrhu
koristenja dokumenta-komercijalna ili nekomercijalna svrha)

Nacin dostavljanja dokumenta:

1) neposrednim uvidom u informaciju;

2) davanjem informacije pisanim putem;

3) omogucavanjem uvida u dokumente i izradu kopije dokumenta koji sadrzi trazenu informaciju;

4) dostavljanjem kopija dokumenata koji sadrze trazenu informaciju;

5) na drugi nacin koji je prikladan za ostvarivanje prava na ponovnu upotrebu dokumenta (elektronskim
putem ili na drugi pogodan nacin).

(Zaokruziti broj ispred nacina dostavljanja informacije.)

Prilog: Podnosilac zahtjeva

(ukoliko se dostavlja) (potpis fizickog lica/potpis i pecat pravnog lica)

Obrazac 3

Ime i prezime, odnosno naziv podnosioca zahtjeva

Adresa, odnosno sjediSte podnosioca zahtjeva

Kontakt telefon i/ili e-mail adresa podnosioca zahtjeva

Mijesto i datum

Naziv institucije Bosne i Hercegovine kojoj se zahtjev podnosi

Sjediste institucije Bosne i Hercegovine
Predmet: Zahtjev za dopunu ili ispravku informacije

Tacno navesti informaciju ¢ija dopuna ili ispravka se trazi, te broj i datum akta kojim je odluceno po zahtjevu (ukoliko
je institucija Bosne i Hercegovine donijela akt)

Dana podnio sam zahtjev za pristup informaciji navedenoj instituciji Bosne i Hercegovine, shodno
Zakonu o slobodi pristupa infrormacijama na nivou institucija Bosne i Hercegovine, kojim sam trazio dostavu
informacije (ta¢no navesti koja je informacija trazena).

Buduci da sam dana zaprimio informaciju, koja nije informacija koju sam trazio, ili je ista nepotpuna

(zaokruziti ili podvudi trazeno izjasnjenje), zahtijevam da mi se shodno ¢lanu 27. stav (2) Zakona o slobodi pristupa
infrormacijama na nivou institucija Bosne i Hercegovine, dostavi potpuna ili ta¢na informacija.

Nacin dostavljanja informacije:

1) neposrednim uvidom u dokument;

2) davanjem dokumenta pisanim putem;

3) omogucavanjem uvida u dokumente i izradu kopije dokumenta koji sadrZi trazenu informaciju;

4) dostavljanjem kopija dokumenata koji sadrze trazenu informaciju;

5) na drugi nacin koji je prikladan za ostvarivanje prava na ponovnu upotrebu dokumenta (elektronskim
putem ili na drugi pogodan nadin).

(Zaokruziti broj ispred nacina dostavljanja informacije.)

Prilog: Podnosilac zahtjeva

(ukoliko se dostavlja) (potpis fizikog lica/potpis i pecat pravnog lica)

Na osnovu ¢lana 17. Zakona o Vije¢u ministara Bosne i Hercegovine (,,Sluzbeni glasnik
BiH*, br. 30/03, 42/03, 81/06, 76/07, 81/07, 94/07 i 24/08) i ¢lana 54. stav (1) tacka b) i ¢lana 56.
Poslovnika o radu Vijeca ministara Bosne 1 Hercegovine (,,Sluzbeni glasnik BiH*, broj 22/03)
Vije¢e ministara Bosne i Hercegovine na 44. sjednici, odrzanoj 04. aprila 2024. godine, donijelo
je

ZAKLJUCAK

1. Vijeée ministara Bosne i Hercegovine donijelo je Vodi¢ za pristup informacijama.

2. Zaduzuje se Ministarstvo pravde Bosne i Hercegovine, da dostavi Vodi¢ za pristup
informacijama svim institucijama Bosne i Hercegovine.

3. Zaduzuju se sve institucije Bosne i Hercegovine da na internet stranicama objave Vodi¢ za
pristup informacijama, s prilozima.

Broj: 124
Sarajevo, 04. april 2024. godine
Predsjedavajuca
Vijec¢a ministara Bosne i Hercegovine
Borjana Kristo

25



